
15 -ാം കേരള നിയമസഭ

14 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 3024 07-10-2025 - ൽ മറുപടിയ്ക്

വന്യജീവി സംഘര്‍ഷം ലഘൂകരിക്കാൻ നടപടി

ചോദ്യം ഉത്തരം

ശ്രീ. കെ.പി.കുഞ്ഞമ്മദ് കുട്ടി മാസ്റ്റര്‍,
ശ്രീ സി കെ ഹരീന്ദ്രന്‍,
ശ്രീ. എ. പ്രഭാകരൻ,

ശ്രീ എം എസ് അരുൺ കുമാര്‍

ശ്രീ. എ. കെ. ശശീന്ദ്രൻ

(വനം-വന്യജീവി വകുപ്പ് മന്ത്രി)

(എ) സംസ്ഥാനത്തെ വന്യജീവി സംഘര്‍ഷങ്ങളുടെ

പശ്ചാത്തലത്തില്‍ കാടുപിടിച്ചു കിടക്കുന്ന

എസ്‍റ്റേറ്റുകളുടെ ഉടമകള്‍ക്ക് അടിക്കാട് നീക്കം

ചെയ്യുവാന്‍ നിര്‍ദ്ദേശം നല്‍കിയിട്ടുണ്ടോ; വിശദാംശം

ലഭ്യമാക്കാമോ;

(എ) തദ്ദേശ സ്വയംഭരണ വകുപ്പിൻ്റെ 12/05/2023 ലെ

ഡി.എ.1/165/2023-തസ്വഭവ നമ്പർ സർക്കുലർ

പ്രകാരം പൊതുജനങ്ങളുടെ സുരക്ഷയ്ക്കായി

കാടുമൂടിക്കിടക്കുന്ന പറമ്പുകൾ വൃത്തിയാക്കുന്നതിന്

നടപടി സ്വീകരിക്കുവാൻ ഗ്രാമ പഞ്ചായത്തുകൾക്കും

നഗരഭരണ സ്ഥാപനങ്ങൾക്കും അധികാരമുണ്ടെന്നും

പൊതുജനങ്ങൾക്ക് അപകടകരമായ രീതിയിൽ

സ്ഥിതി ചെയ്യുന്ന വസ്തുവകകൾ വൃത്തിയായി

സൂക്ഷിക്കുന്നതിനും കൃത്യമായ കാലപരിധിയിൽ അത്

പരിപാലിക്കുന്നതിനും ഉടമകൾക്ക് / കൈവശക്കാർക്ക്

നിർദ്ദേശം നൽകുന്നതിന് തദ്ദേശ സ്വയംഭരണ

സ്ഥാപനങ്ങളുടെ സെക്രട്ടറിമാർ നടപടി

സ്വീകരിക്കേണ്ടതാണെന്ന് നിർദ്ദേശിച്ചിട്ടുണ്ട്.
അപ്രകാരം നടപടി സ്വീകരിക്കുന്നതിന് വനം

ഡിവിഷനുകളിൽ നിന്നും പഞ്ചായത്തുകൾക്ക്

അറിയിപ്പ് നൽകിയിട്ടുണ്ട്.

മനുഷ്യ-വന്യജീവി സംഘർഷ ലഘൂകരണ

പ്രവർത്തനങ്ങളുടെ ഭാഗമായി സംസ്ഥാനത്തെ

വിവിധ വനം സർക്കിളുകൾക്ക് കീഴിൽ

വനമേഖലയോട് ചേർന്നു സ്ഥിതി ചെയ്യുന്നതും

കാടുപിടിച്ചു കിടക്കുന്നതുമായ എസ്റ്റേറ്റുകളിൽ കാടു

വെട്ടിത്തെളിക്കുവാൻ നിർദ്ദേശം നൽകണമെന്ന് ജില്ലാ

കളക്ടർമാരോട് സർക്കിൾ ചീഫ് ഫോറസ്റ്റ്

കൺസർവേറ്റർമാർ ആവശ്യപ്പെട്ടിട്ടുണ്ട്. ഈ വിഷയം

മനുഷ്യ-വന്യജീവി സംഘർഷ

ലഘൂകരണത്തിനായുള്ള ജില്ലാതല സമിതികളിലും

നിരന്തരം ചൂണ്ടിക്കാണിയ്ക്കപ്പെട്ടിട്ടുണ്ട്.
നിരന്തരമായി മനുഷ്യ-വന്യജീവി സംഘർഷങ്ങൾ

ഉണ്ടാകുന്ന പ്രദേശങ്ങളിൽ കൃഷിക്കായി

ഉപയോഗിക്കാത്ത സ്ഥലങ്ങളിലെ അടിക്കാടുകൾ

തെളിക്കുവാനും കാടുപിടിക്കാതെ ശ്രദ്ധിക്കണമെന്നും

എസ്റ്റേറ്റ് അധികൃതർക്കും തോട്ടം ഉടമകൾക്കും വനം

വകുപ്പ് നേരിട്ടും നിർദ്ദേശം നൽകിയിട്ടുണ്ട്.

(ബി) സംസ്ഥാനത്ത് പ്രവര്‍ത്തിച്ചു വരുന്ന റാപിഡ്

റെസ്‍പോണ്‍സ് ടീമുകള്‍ക്ക് ആധുനിക

ഉപകരണങ്ങളും മറ്റ് സംവിധാനങ്ങളും

ലഭ്യമാക്കുന്നതിന് എന്തെല്ലാം നടപടികള്‍

സ്വീകരിച്ചിട്ടുണ്ടെന്ന് വ്യക്തമാക്കാമോ?

(ബി) NABARD-RIDF-TRANCHE-XXVII
പദ്ധതിയിൽ ആറളം (കണ്ണൂർ ഡിവിഷൻ), കുപ്പാടി

(വയനാട് വൈൽഡ്‌ലൈഫ് ഡിവിഷൻ), ചന്തക്കുന്ന്

(നിലമ്പൂർ നോർത്ത് ഡിവിഷൻ), ഒലവക്കോട്

(പാലക്കാട് ഡിവിഷൻ), ദേവികളം (മൂന്നാർ

ഡിവിഷൻ), അഞ്ചൽ (പുനലൂർ ഡിവിഷൻ) എന്നീ

ആറ് RRT & VET Centre കളുടെ അടിസ്ഥാന

സൗകര്യ വികസനത്തിനായി (കെട്ടിടങ്ങൾ,
ഉപകരണങ്ങൾ, വാഹനങ്ങൾ തുടങ്ങിയവ)
13/04/2022 ലെ സ.ഉ. (കൈ) നം. 17/2022/വനം

പ്രകാരം 1809.32 ലക്ഷം രൂപയുടെ ഭരണാനുമതി

ലഭിച്ചിട്ടുണ്ട്. പ്രസ്തുത പ്രവർത്തികൾ പൂർത്തീകരിച്ചു

വരുന്നു.

NABARD-RIDF-TRANCHE-XXX പദ്ധതിയിൽ

ഉൾപ്പെടുത്തി പെരിയാർ വെസ്റ്റ് ഡിവിഷനിലെ

പീരുമേട് RRT & VET Centre ൻ്റെ അടിസ്ഥാന

സൗകര്യ വികസനത്തിനായി (കെട്ടിടങ്ങൾ,
ഉപകരണങ്ങൾ, വാഹനം തുടങ്ങിയവ) 16/11/2024
ലെ സ.ഉ. (കൈ) നം. 41/2024/വനം പ്രകാരം

607.00 ലക്ഷം രൂപയുടെ ഭരണാനുമതി ലഭിച്ചിട്ടുണ്ട്. ടി

പ്രവർത്തനങ്ങൾ പ്രാരംഭഘട്ടത്തിലാണ്.
കൂടാതെ വിവിധ ആർ.ആർ.ടി. ടീമുകൾക്ക് 2016
മുതൽ അഡീഷണൽ പ്രിൻസിപ്പൽ ചീഫ് ഫോറസ്റ്റ്

കൺസർവേറ്റർ (ഫിനാൻസ്, ബജറ്റ് & ഓഡിറ്റ്)
ഓഫീസിൽ നിന്നും 19 വാഹനങ്ങൾ അനുവദിച്ചു

നൽകിയിട്ടുണ്ട്. ആയതിന്റെ വിശദാംശം അനുബന്ധം

-1 ആയി ചേർക്കുന്നു.

സംസ്ഥാനത്തെ ആർ.ആർ.ടി. യൂണിറ്റുകൾക്ക്

ഉപകരണങ്ങളും മറ്റു സംവിധാനങ്ങളും നൽകി

ശാക്തീകരിക്കുന്നതിന് സ.ഉ. (സാധാ)
287/2025/DMD തീയതി 03/05/2025 പ്രകാരം മൂന്ന്

കോടി രൂപ സംസ്ഥാന ദുരന്തനിവാരണ അതോറിറ്റി

അനുവദിച്ചിട്ടുണ്ട്. അനുബന്ധം -2 ആയി

നൽകിയിരിക്കുന്ന ഉപകരണങ്ങൾ വാങ്ങുന്നതിനും

ടൂൾ റൂമുകൾ സജ്ജീകരിക്കുന്നതിനും ആർ.ആർ.ടി.
അംഗങ്ങൾക്ക് വിദഗ്ദ്ധ പരിശീലനം

നൽകുന്നതിനുമാണ് തുക അനുവദിച്ചിരിക്കുന്നത്.
ആയത് പ്രകാരമുള്ള തുടർനടപടികൾ

പുരോഗതിയിലാണ്.
കൂടാതെ KIIFB ഫണ്ട് ഉപയോഗിച്ച് ദ്രുത കർമ്മ

സേനകളുടെ (RRT) ശാക്തീകരണത്തിനായി 25
വാഹനങ്ങൾ, 50 തോക്കുകൾ (12 ബോർ പമ്പ്

ആക്ഷൻ), 15 ട്രാൻക്വിലൈസറുകൾ, 5000 തിരകൾ,
25 വീതം നൈറ്റ് വിഷൻ ക്യാമറകൾ,
ബൈനോക്കുലറുകൾ, ടോർച്ച് ലൈറ്റുകൾ, ബോഡി

പ്രൊട്ടക്റ്റീവ് ഗിയറുകൾ, ബ്രഷ് കട്ടറുകൾ, മൊബൈൽ

സ്പീക്കറുകൾ, പവർ സാ, വലിയ മൃഗങ്ങളെ

പിടികൂടുന്നതിനായി ആധുനിക സംവിധാനത്തോട്

കൂടിയ കൂടുകൾ എന്നിവ ലഭ്യമാക്കുന്നതിനുള്ള

നടപടികളും സ്വീകരിച്ചിട്ടുണ്ട്.

സെക്ഷൻ ഓഫീസർ

അനുബന്ധം- 3024

